
					இப்பக்கம் மெய்ப்பு பார்க்கப்படவில்லை
224 இ. புலவர் கா. கோவிந்தன்

ஒருநாள் ஊர்ப் பொதுவிடத்தில் இருந்த அவளைச் சிலர் சூழ்ந்து கொண்டனர். சூழ்ந்து கொண்டவர்கள் வாய் மூடிக் கிடக்காமல், "இந்நன்னுதலாளைக் காணுங்கள். எதையெதையோ எண்ணி நெடுமூச்செறியும் இவள் என்ன துயர் உற்றாளோ? பார்ப்பாரையெல்லாம் பார்த்து நகைக்கிறாள்; தன் நாணையும் மறந்து நடுத் தெருவில் திரிகிறாள்; சொரியும் கண்ணிரைக் கையால் துடைத்துக் கொண்டு தலை கவிழ்ந்து நிலத்தையே வெறித்துப் பார்க்கிறாள். இவ்வாறு துயர் உறும் இவள் தன்னை அணுகித் தன்னைக் குறித்துக் கேட்பவர்க்குத் தாறுமாறான விடைகளை அளிக்கிறாள். கனவு காண்பவள்போல் சிறிது நேரம் தெளிவாகக் காணு கிறாள்; மறுகணமே மருள் கொண்டவள் போல் விழிக் கிறாள். இவள் செல்லும் இடங்கள் தோறும் தொடர்ந்து சென்று இவள் கூறுவனவற்றைக் கேட்போம், வாருங்கள்!" எனத் தமக்குள்ளே உரையாடிக் கொண்டேயிருந்தனர்.

அவருள் ஒருத்தி, அப்பெண்ணை அணுகி, "ஏடி! நீ என்ன துயர் உற்றாய்? இத்துயரை உனக்குச் செய்தவர் யாவர்? உனக்கு நேர்ந்த கேட்டினை நாங்கள் கேட்கக் கூறு!" எனக் கேட்டு விட்டாள். அவ்வளவே. அப்பெண் அவர்களைப் பார்த்து "என் நலன் குறித்துக் கவலை காட்டும் பெண்டிர்காள்! தெளிவாகக் கூறுகிறேன், கேளுங்கள். ஒர் இளைஞன் என் அருகில் வந்து, தழைத்து நீண்ட கூந்தலை உடையவளே! நான் படும் இக்காதல் துன்பத்தை உனக்கு வந்து உரைக்கும் வரை என் உயிர் என்னை விட்டுப் போகாமல், இருந்ததே, அதுவே போதும்! என்பன போலும் காதல் மொழிகளைப் பேசிக் காதல் வெறியூட்டி விட்டான். அதுமுதல் என் நெஞ்சம்

		 இப்பக்கம் கடைசியாக 22 பெப்பிரவரி 2018, 06:40 மணிக்குத் தொகுக்கப்பட்டது.

